
16.  AL-NAHL (MDEW) 
Suet ke-16: 128 ayat 

 

Ngen gen Allah, De Maha Pengasiak 
Maha Penyayang 

1. Sudo pasti teko ne ketetapan Allah, mako 
dami ba udi minai supayo gi segero teko 
ne, maha suci Allah ngen maha lekat 
kunai jano gi kapeak-o sekutu. 

 
2. Si temu-un malaikat ngen petiteak ne 

ngen api bae gi kenlak ne nak antaro 
hamba-hambane, do-o ba kinget oleh nu 
kete-ne, bahwa coa ade Tuhan (gi kekal) 
kecuali Allah, mako kelak ne udi betaqwa 
ngen ne (Allah). 

 
3. Si cemipto lenget ngen bumei ngen hak, 

maha besar Allah kunai jano gi kapeak-o 
demwei. 

 
 
4. Si sudo cemipto manusio kunai mani, 

tibo-tibo jijei pembangkang gi nyato. 

 

5. Dan si sudo menea binatang ternak utuk 
nu, ngen ne ade buleu gi manes ngen 
macem-macem manfaat dan pa-o ne udi 
mbuk. 

 

6. Udi dapet kemleak gi baes ngen ne, 
ketiko udi mbin belek may keung dan 
ketiko udi melpas ne may penan 
mengembala ne. 

 
7. Dan udi mbin ban-ban nu may suatu 

negerei gi udi coa sanggup sapei, mleyen 
ba ngen kesaro direi, sesungguh ne Tuhan 
nu benea-benea maha pengasih igei maha 

penyayang. 
 
8. Dan (Si sudo menea) kudo ngen kledai, 

agar udi temungang ne dan menea 
perhiasan, dan Allah menea jano gi udi 
coa namen. 

 
9. Dan hak bagei Allah (jumlah) dalen gi lu-

us, nak antaro dalen-dalen ade gi biko‟ 
dan amen si kemlak, tentu ba Si 
memimpin udi kete ne (may dalen gi 
benea). 

 
10. Si ba, gi sudo temu-un bioa ujen kunai 

lenget utuk nu, pa-o ne jijei minuman 
dan (pa-o ne) semubur tanem-tanem; gi 
penan temoak ne udi midup mengembala 
ternak nu. 

 
11. Si temmoak bagei udi ngen bioa ujen do-

o tanem-tanem; jaitun, kurmo, anggur 
ngen kete mcem-mcem baok. Sesungguh 
ne gi awei-o benea-benea ade tando-
tando (kuaso Allah) bagei kaum gi meker 
ne. 

 
12. Dan Si temunduk kelmen ngen kak bilei; 

matei bilei ngen bulen utuk nu, dan 
bintng-bintng gi tenunduk (utuk nu) 
ngen periteak ne. sesungguh ne gi awei-o 
benea-benea ade tando-tando (kuaso 
Allah) bagei kaum gi (memahami) ne. 

 
13. Dan Si (temunduk pulo) jano gi Si menea 

utuk udi nak bumei yo ngen leyen-leyen 
mcem ne, sesungguh ne gi awei-o benea-
benea gi tedapettando-tando (kuaso 
Allah) bagei kaum gi mak pelajaran. 

 
14. Dan Si ba, Allah gi temunduk laut (utuk 

nu),kunyeu udi dapet mbuk daging kunai 
ne gi segar (kan), dan udi kemluea kunai 
laut-o perhiasan gi udi makei, dan udi 
kemleak bahtera belayar ngen ne, supayo 
udi mesoa (keuntungan) kunai ne dan 

supayo udi besyukur. 

 
15. Dan Si temgak gunung-gunung nak 

bumei sepayo coa tegucang ngen udi (si 
menea) bioa-bioa ngen dalen supayo udi 
dapet petunjuk. 

 
16. Dan (Si menea) tando-tando (petunjuk 

dalen) ngen bitang-bitang-o ba kapeak-o 
dapet petunjuk. 

 
17. Mako jano ba (Allah) gi menea samo ngen 

gi coa dapet menea (jano-jano), mako 
gentei udi coa mak pelajaran. 

 
18. Dan bilo udi mitung-mitung ni‟mat 

Allah, niscayo udi coa dapet temteu 
jumlah ne, sesungguh ne Allah benea-
benea maha pengampun igei maha 
penyayang. 

 
19. Dan Allah namen jano gi udi mresio, dan 

jano gi udi melaher. 

 
20. Da berhala-berhala gi kapeak-o madeak 

sleyen Allah. Coa dapet menea sesuatu 
jano bae, sedang berhala-berhala-o bae 
neat un. 

 
21. (berhala-berhala-o) benda matei coa 

idup, dan berhala-berhala-o coa namen 
bilo penembeak ne akan naket. 

 

22. Tuhan udi ade ba Tuhan gi maha esa, 
mako tun-tun gi coa be pecayo ngen 
akhirat, atei kapeak-o mukea (ke Esaan 
Allah) sedangkan kapeak-o dewek adeba 
tun-tun gi ombong. 

23. Coa merageu igei bahwa sesungguh ne 
Allah namen jano gi kapeak-o mresio 
ngen jano gi kapeak-o melaher. 
Sesungguh ne allah Coa senang tun-tun  
ombong.  

24. Dan apobilo nadeak ngen kapeak-o “jano 
gi sudo tenu-unTuhan udi Kapeak-o 
jemawab “cerito-cerito tun-tun bel-o). 

 

25. (Ucapan kapeak-o) penyebab  kapeak-o 
mbin duso-duso ne ngen sepenoak ne nak 
bilei kiamat, dan pa-o duso-duso tun gi 
kapeak-o melimeu gi coa namen didikpun 
(bahwa kapeak-o nelimeu), inget ba, 
amat kidek ba duso gi mbin. 

 
26. Sesungguh net un-tun gi sebelum kapeak-

o sudo menea maker, mako Allah majoa 
umeak-umeak kapeak-o kunai pondasi 
ne, lalu atep umeak-o cucea temipo 
kapeak-o kunai das, dan teko ba azab 
ngen kapeak-o kunai penan gi coa 
kapeak-o sadar. 

 

27. Selanjut ne Allah menghina kapeak-o nak 
bilei kiamat, dan berfirman nak ipe ba 
kuat-kuat ku (gi mbela ne) udi selalu 
memosoak (Nebei-nebei) ngen tun-tun 
mu‟min, miling bat un-tun gi nelei 
ilmeu. Sesungguh ne kehinaan dan azab 
bilei yo tenipoak ngen tun-tun kafir. 

 

28. (do-o ba) tun-tun gi nonoak oleh 
malaikat lem keadaan bekenea zalim ngen 
direi kapeak-o dewek, lalu kapeak-o 
semreak direi (samo madeak) “keme coa 
nget debat menea sesuatu kejahatanpun “ 
(Malaikat jmawab) “ade sesungguh ne 
Allah maha namen jano gi udi sudo 
kenerjo”. 

29. Mako masuk ba bang-bang nerako 
jahannam, udi kekal nak lem ne, mako 
umat kide ba penan tun-tun gi ombong. 

 
30. Dan gi nadeak ngen tun-tun gi betaqwa “ 

jano ba si sudo temu-un Tuhan. Kapeak-o 
jmawab (Allah sudo temu-un) kebaikan 

tun-tun gi bekenea baik nak dunio dapet 
(pembalasan) gi baik. Sesungguh ne sadei 
akhirat ade ba lebeak baik dan do-o ba 
sebaik-baik penan bagei tun gi betaqwa. 

 

31. (do-o ba) surgo, dan kapeak-o masuk nak 
lem ne, mengaloa nak beak ne bioa-bioa,  
nak lem surgo kapeak-o dapet kete jano 
gi kapeak-o kemlak, demikian ba Allah 
melei balasan ngen tun-tun gi betaqwa. 

 

32. (do-o ba) tun-tun gi nonoak lem keadaan 
baik, oleh kapeak malaikat madeak (ngen 
kapeak-o) “ salaamun „alaikum” masuk ba 
nak lem surgo gi senbab jano gi udi 
kemerjo. 

 
33. Coa de gi tenuggeu tun kafir leyen teko 

ne para malaikat ngen kapeak-o ateu teko 
ne periteak Tuhan nu, demikian ba gi 
sudo nea oleh tun-tun (kafir) sebelum 
kapeak-o. Dan allah coa menganiayo 
kapeak-o, akan tetapi kapeak-o ba gi 
menganiayo direi ne dewek. 

 

34. Mako kapeak-o tenipo oleh (akibat) 
kejahatan perbuatan kapeak-o dn kapeak-
o neliput oleh azab gi selalu kapeak-o 
molok. 

 
35. Dan miling bat un-tun musyrik “ bilo 

Allah kemlak, niscayo keme coa sembeak 
sesuatu jano pun Dia (Allah), baik keme 
maupun bapak-bapak keme. Dan coa 
kulo keme mengharamkan sesuatupun 
tanpa (izin) ne‟ do-o ba gi kenerjo tun-
tun sebelum kapeak-o”. mako coa ade 
kewajiban  atas para Rasul, sleyen kunai 
semapei (amanat Allah) ngen teang. 

 

36. Dan sesungguh ne keme sudo mutus 
Rasul ngen tip-tip umat meloak sembeak 

ba Allah bae dan keoak ba  Thaghut “ 
mako nak antaro umat-o ade tun-tun gi 
nelei petunjuk oleh Allah dan ade pulo 
nak antaro tun-tun gi sudo pasti kesesatan 
bagei ne. mako paneu ba udi nak muko 
bumei dan pratike bag en akoak penyudo 
tun-tun gi mendustakan (Rasul-rasul) 

 

37. Bilo udi sangat marap supayo kapeak-o 
dapet petunjuk, mako sesungguh ne Allah 
coa melei petunjuk ngen tun gi sesat ne, 
dan gi debat kapeak-o coa temuan 
penulung. 

 

38. Kapeak-o besupeak ngen allah ngen 
supeak ne gi nien ne “ Allah coa akan 
midup tun gi matei” (Coa awei-o) bahkan 
(pasti allah midup igei ) bagei janjei gi 
benea kunai Allah, akan tetapi kdeu 
manusio coa namen. 

 

39. Supayo allah jemlas ngen kapeak-o, jano 
gi kapeak-o semleseak, agar tun-tun kafir 
namen bahwa kapeak-o ade bat un-tun gi 
pendusto. 

 

40. Sesungguh ne padeak keme tehadep 
sesuatu bilo keme kemlak ne, keme 
hannya madeak ngen ne “ Kun (jijei ba) 
mako jijei ba si. 

 

41. Dan tun-tun gi bekaleak karno Allah 
sesudo kapeak-o teaniayo, pasti akan 
keme melei penan gi baes ngen kapeak-o 
nak dunio. Dan sesungguh ne pahalo nak 
akhirat ade ba lebeak lei, kaleu kapeak-o 
namen. 

 

42. (do-o ba) tun-tun gi sabar hanya ngen 
Tuhan bae kapeak-o bertawakkal. 

 

43. Dan keme coa mutus sebelum udi, 
kecuali tun-tun smanei gi keme melei 

wahyu ngen kapeak-o mako betanye ba 
ngen tun gi temuan ilmeu bilo udi coa 
namen. 

 

44. keterangan –keterangan  (mu‟jizat) ngen 
kiteb-kiteb. Dan keme temu-un ngen udi 
Al-Quran, agar udi jemlas ngen umat 
manusio jano gi sudo tenu-un ngen 
kapeak-o ateu teko ne azab ngen kapeak-
o nak penan gi coa kapeak-o sadar. 

 
45. Mako tun-tun gi menea makar gi jahat, 

meraso aman (kunai bencana) gi ndem ne 
bumei oleh Allah besamo kapeak-o, ateu 
teko ne azab ngen kapeak-o kunai penan 
penan gi coa kapeak-o sadar. 

 

46. Allah mazab kapeak-o nak wakteu 
kapeak-o lem perjalanan, mako debat-
debat kapeak-o coa dapet temulak (azab-
o). 

 
47. Allah mazab kapeak-o beangsur-angsur 

(sapei matei), mako sesungguh ne Tuhan 
nu adeba maha pengasih igei maha 
penyayang. 

 
48. Dan jano ba kapeak-o coa memperhatikan 

segalo sesuatu gi sudo cenipto Allah ngen 
bayangan ne bebolak balik may kanen dan 
may kideu lem keadaan sujud ngen Allah, 
sedang kapeak-o merendeak direi. 

 

49. Dan ngen  Allah bae ba besujud kete jano 
gi ade nak lenget ngen  kete mahluk gi 
melata nak bumei, io pulo paro malaikat, 
sedang kapeak-o (malaikat) coa 
semombong direi. 

 
50. Kapeak-o saben ngen tuhan kapeak-o gi 

nak das kapeak-o dan melaksanakan jano 
gi neriteak (ngen kapeak-o) 

51. Allah berfirman “ dami ba udi sembeak 
duei tuhan; sesungguh ne si oba tuhan gi 
maha Esa, mako hanyo ngen uku ba udi 
saben 

 
52. Dan bagei neb a segalo jano gi ade nak 

lenget ngen nak bumei, dan utuk neb a 
keta‟tan o selamo-lamo ne,  mako gentei 
udi betaqwa ngen sleyen Allah. 

 
53. Dan jano bae ni‟mat gi ade ngen udi, 

mako kunai Allah ba (teko ne), dan bilo 
udi tenipo oleh kemudharatan, mako 
hannya ngen Allah ba udi minai 
pertolongan 

 
54. Kemudian apobilo Si (Allah) melaput 

kemudharatan o kunai udi, tibo-tibo pa-o 
kunai udi mempersekutukan Tuhan ne 
ngen (gi leyen). 

 
55. kunyeu ba kapeak-o mengingkari ni‟mat 

gi sudo keme melei ngen kapeak-o mako 
besenang-senang ba udi, be  dui akan 
namen (akibat ne) 

 
56. Dan kapeak-o semdio utuk berhalo-

berhali gi kapeak-o coa namen kekuasaan 
ne. satu sebagian rezkei gi sudo keme 
meliei ngen kapeak-o. Demi Allah 
sesungguh ne udi gi tennei  tentang gi 
jano gi sudo udi made. 

 
57. Dan kapeak-o tentap bagei Allah anak-

anak slawei, maha suci Allah, sedang utuk 
kapeak-o dewek (kapeak-o temtap) muko 
ne, dan si mareak nien. 

 
58. Dan apobilo dikup tun kunai kapeak o 

nelei kabar ngen (kelaheran) anak slawei, 
meleu ba (mileak padam ba) muko ne, 
dan si mareak nien 

 
59. Si munyim direi kunei tun deu. Senbab 

kidek ne berito gi semapai ngen ne, jano 

                   

              

                  

           

                 

           

 

                  

      

                   

  

                   

              

 

 

                

    

              

       

             



JUZ XIV 16. AL-NAHL (MDEW) 353 

 

ba si akan memeliharo ne ngen 
menangung kehino ne ateu akan kemoboa 
ne nak taneak (idup-idup) ketahui ba, 
alangkah kidek ne jano gi kapeak o 
temtep. 

 
60. Tun-tun gi coa beimen ngen kehidupan 

akhirat, temuan sifet gi kidek, dan Allah 
temuan sifet gi maha tinggi, dan si o ba gi 
maho perkaso igei maha bijaksano. 

 
61. Apobilo Allah mukum manusio kareno 

kezaliman ne, niscayo coa akan gi 
teningga ne nak muko bumei sesuatu pun 
kunai mahluk gi melata, tapi Allah 
temgoak ne kapeak o sapei wakteu gi 
tenteu, mako apobilo sudo teko wakteu 
(gi tenteu) bagei kapeak o, coa ba kapeak 
o dapet mundur ne barang sesaat ngen 
coa (pulo) demete ne 

 
62. Dan kapeak o temtep bagei Allah jano gi 

kapeak o dewek jemanjing ne, dan dileah 
kapeak o mucep kedustaan, do o ba 
bahwa sesungguhne kapeak o ba gi dapet 
kebaikan. Coa ba gi merageu bahwa 
nerako ne lah bagei kapeak o. Dan 
sesungguhne kapeak o segero masuk (nak 
lemne). 

 
63. Demi Allah, sesungguhne keme sudo 

mutus Rasul-rasul keme ngen umat-umat 
sebelum udi, tapi setan jemijei umat-
umat o memandang baik perbuatan 
kapeak o (gi kidek), mako setan jijei 
pemipin kapeak o nak bilei o dan bagei 
kapeak o azab pelgeak nien. 

 
64. Dan keme sudo temuun ngen nu Al Kitab 

(Al Quran) yo. Meleyenba agar udi dapet 
jemlas ngen kapeak o jano gi kapeak o 
semliseah. Dan jijei petunyuk ngen 
rahmat bagei kaum gi beimen. 

65. Dan Allah temuun kunai lenget bioa 
(ujen) ngen bioa o nidup ne bumei 
sesudo matei ne. 

 

66. Dan sesungguhne pado binatang ternak o 
benea-benea tedapet pelajaran bagei udi. 
Keme melei nu menem kunai jano gi ade 
lem tenei ne (berupo) susu gi bersih 
antaro tei ngen daleak, gi mueah ten lem 
bagei tun-tun gi menem ne. 

 
67. Dan kunai buah kurmo ngen anggur, 

keme menea minuman gi memabukkan 
dan rezkei gi baik, sesungguhne pado gi 
awei o benea-benea tedapet tando 
(kebesaran Allah) bagei tun gi peker. 

 

68. Dan Tuhan nu semapei ngen madeak:” 
kenea ba saang-saang nak bukit-bukit nak 
pun-pun kunyeu, dan nak plabei-plabei 
gin ea manusio. 

 
69. Selanjutne kemuk ba kunai tip-tip 

(mecem) boak dan  tempoak ba dalen 
Tuhan nu, gi sudo nemueah (bagei nu). 
Kunai tenei medeu kelua menem ne 
(medeu) gi macem-mecem wan one, nak 
lem ne terdapet ubet gi dapet kemaen 
manusio. Sesungguhne pado gi awei o 
benea-benea tedapet tando (ke-besaran 
Tuhan) bagei tun-tun gi bepeker. 

 
70. Allah cemipto udi, selanjutne mewafat 

udi dan nak antaro udi ade gi nelek pado 
umur gi paling lemoah (pikun), supayo si 
coa namen igei sesuatu pun gi perna sin 
amen, sesungguhne Allah maha namen 
igei maha kuaso. 

 
71. Dan Allah melbeah sebagian udi kunai 

sebagian gi leyen lem hal rezkei, tapi tun-
tun gi melbeah (rezkei ne o) coa lak 
melei rezkei kapeak o ngen budak-budak 

gi kapeak o mengingkari ni‟mat Allah 
(meraso) rezkei o, mako gentei kapeak o 
mengingkari ni‟mat Allah. 

 

72. Allah jemijei bagei udi nginyan-nginyan 
kunai jenis udi dewek jemijei bagei nu 
kunai nginyan-nginyan udi o, anak-anak 
ngen cucu-cucu dan melei udi rezkei kuai 
gi baik-baik, mako gentei kepeak o 
beimen ngen gi bathil dan mukea ni‟mat 
Allah, 

 

73. Dan kapeak o sembeak seleyen Allah, 
sesuatu gi coa dapet melei rezkei ngen 
kapeak o didik pun kunai lenget ngen 
bumei dan coa kekuasaan (didik pun). 

  
74. Mako damiba udi made sekutu-sekutu 

bagei Allah. Sesungguhne Allah namen 
sedang udi coa namen. 

 

75. Allah menea perumpamaan ngen tun 
hamba sahayo gi temuan gi coa dapet 
berbuat sesuatupun dan tun gi keme 
melei rezkei gi baik kunai keme, lalu 
menafkahkan dibageak kunai rezkei 
secaro sembunyei ngen cero teang-teang. 
Adeba kapeak o samei! Segalo pujei 
hanyo bagei Allah, tapi kebenyakan 
kapeak o coa namen. 

 
76. Dan Allah mena (pulo) perumpamaan: 

duwei tun semanei dikup biseu coa dapet 
berbuat sesuatupun dan si jijei beban atas 
penanggung ne, may pe bae si neloak 
oleh penanggung ne o. si coa dapet 
temiko sesuatu kebijakkanpun, samokah 
tun o ngen tun gi maloak berbuat udea, 
dan si berado pulo nak das dalen gi luus, 

 
77. Dan  gi tenuan Allah ba segalo jano gi 

nunyin nak lenget dan nak bumei. Coa 
adeba kejijei kiamat o meleyen ba awei 

dekejeb matei ateu lebeak gacang 9igei). 
Sesungguhne Allah maha kuaso atas 
segalo sesuatu. 

 

78. Dan Allah keneluea udi kunai tenei 
indoknu lem keadaan coa namen 
sesuatupun dan si melei penengoa, 
pengeleak dan atei, agar udi bersyukur. 

 

79. Coa ba kapeak memperhatikan burung-
burung gi nemueah tebang nak angkaso 
bebas. Coa ade gi temaen ne. seluyen 
dari pado Allah, sesungguhne pado gi 
awei o benea-benea tedapet tando-tandi 
(kekuasaan Tuhan) bagei tun-tun gi 
beimen. 

 
80. Dan Allah jemijei bagei udi umeak-

umeak udi awei penan tingga dan si 
jemijei bagei udi umeak-umeak (kemah-
kemah) kunai kulit binatang ternak gi udi 
meraso lingan (mbin) ne nak wakteu udi 
paneu dan wakteu udi bermukim dan 
(jenijei ne pulo) kunai buleu domba, 
bulau uto, bulei kambing alat umeak 
tango ngen perhiasan (gi udi makei) sapei 
wakteu (tertentu). 

 
81. Dan Allah jemijei bagei udi penan 

benaung kunai jano gi sudo cenipto, dan 
si jemijei bagei udi penan-penan tingga 
nak gunung-gunung dan si jemijei bagei 
udi pakei gi memliharo udi kunai panes 
dan pakei (bajeu besei) gi memeliharo udi 
lem perang, demikian ba Allah 
menyempurno ni‟mat ne atas nu agar udi 
bersereak direi (ngen ne). 

 

82. Bilo kapeak o berpaling mako 
sesungguhne kewajiban gi neban atas nu 
(Muhammad)  dinyoba semapei (amanat 
Allah) ngen teang. 

83. Kapeak o namen ni‟mat Allah, kemudian 

kapeak o mukea ne dan kebanyakan 
kapeak o aeba tun-tun gi kafir. 

 

84. Dan (inget ba) akan bilei (ketiko) udi 
nebakit kunai tip-tip umat dikup saksei 
(Rasul), kemudian coa mizin ngen tun-
tun gi kafir (utuk mbela direi) dan coa 
(pulo) kapeak o neloak minai maaf. 

 
85. Dan apobilo tun-tun zalim sudo semaksei 

azab, mako coa ba delngan azab bagea 
kapeak o dan coa pulo kapeak o nelei 
ketangguhan. 

 
86. Dan apobilo tun-tun gi 

mempersekutukan (Allah) kemleak 
sekutu0sekutu kapeak o, kapeak 
bekato:”Ya Tuhan keme kapeak o ba 
sekutu-sekutu keme gi bel o keme 
sembeak seluyen kunai ko” lalu sekutu-
sekutu kapeak o madeak ngen kapeak o 
“sesungguhne udi benea-benea tun-tun gi 
dusto”. 

 
87. Dan kapeak o menyatakan ketunduk ne 

ngen Allah pado bilei o dan laput ba kunai 
kapeak o jano gi selalu kapeak o made. 

 

88. Tun-tun gi kafir dan menghalang 
(manusio) kunai dalen Allah, keme 
temambeak ngen kapeak o siksaan nak 
das siksaan gi sembab kapeak o slalu 
menea kusak. 

 

89. (Dan inget ba) akan bilai (ketiko) keme 
membangkitkan pado tip-tip umat dikup 
saksei atas kapeak o kunai kapeak o 
dewek, dan keme temko udi 
(Muhammad) jijei saksei atas kete umat 
manusio. Dan keme temuun ngen udi Al 
Kitab (Al Quran) utuk jemlas segalo 
sesuatu dan petunjuk serto rahmat dan 

kabar riang bagei tun-tun gi sersereak 
direi. 

 
90. Sesungguhne Allah meloak (udi) belakeu 

adea dan berbuat kebajikan, mlei ngen 
kaum kerabat, dan Allah temgeak kunai 
perbuatan kejei, mungkea ngen udi agar 
udi dapet mak pelajaran. 

 

91. Dan tenpat ba janjei Allah apobilo udi 
bejanjei dan damiba udi membatalkan 
supeak-supeak (udi). Sesudo temgeune, 
sedang udi sudo jemijei Allah sebagai 
saksei udi (terhadap supeak-supeak o), 
sesungguhne Allah mengetahui jano gi 
udi menea. 

 
92. Dan damiba udi awei tun slawei gi murai 

benang ne gi sudo nepital ngen it jijei 
cerai berai igei, udi jemijei supeak (janjei) 
udi sebagai alat penipeu nak antaro udi. 
Senbab ade ne do golongan gi lebeak deu 
jumlah ne kunei golongan nak antaro gi 
luyen. Sesungguhne Allah hanyo mijei udi 
ngen hal-hal o, dan sesungguhne nak bilei 
kiamat akam jemlas ne ngen udi jano gi 
bel o udi semleseah. 

 

93. Dan kaleu Allah kemlak, niscayo si 
jemijei udi do umat (bae), tapi Allah 
semsat api gi kemlak ne dan melei 
petunjuk ngen api gi kenlak ne. dan 
sesungguhne udi akan tennei tentang jano 
gi sudo udi kemerjo. 

 
94. Dan damiba udi jemijei sepeak-supeak 

udi ijei alat penipeu nak antaro udi, gi 
senbab tegecea kekea (udi) sesudoh it 
tegakne, dan udi meraso melarat (nak 
dunio) kareno udi menghalang (manusio) 
kunai dalen Allah dan bagei udi azab gi 
lei. 

95. Dan damiba udi temukar janjei udi ngen 
Allah ngen hargo gi didik (mueah), 
sesungguhne jano gi ade sisi Allah, do o 
ba gi lebeak baik bagei udi bilo udi 
namen. 

 
96. Jano gi nak sisi akan lenyep, dan jano gi 

ade nak sisi Allah kekal, dan sesunggune 
keme akan melei balasan ngen tun-tun gi 
sabar ngen pahalo gi lebeak baik kunai gi 
sudo kapeak o kemerjo. 

 

97. Barang api gi kemerjo amal saleh, baik 
semanei maupun slawei lem keadaan 
beimen, mako sesungguhne akan keme 
melai ngen ne kehidupan gi baik, dan 
sesungguhne akan keme melei balasan 
ngen kapeak o ngen pahalo gi lebeak baik 
kunai jano gi sudo kapeak o kemerjo. 

 
98. Apobilo udi membaco Al Quran hendak 

ba udi minai perlindungan ngen Alah 
kunai syetan gi terkutuk 

 
99. Sesungguhne yetan o coa ade kekuasaan 

atas tun-tun gi beimen dan bertawakal 
ngen Tuhan ne. 

 
100. Sesungguhne kekuasaan ne (syetan) hanyo 

ba atas tun-tun gi mak jijei pemimpin dan 
atas tun-tun gi semkutune ngen Allah. 

 

101. Dan apobilo keme mpek suatu ayat nak 
penan ayat gileyen sebagai giteine 
padalhal Allah lebeak namen gi temuun 
ne, kapeak o madeak:”sesungguhne udi 
ade bat un gi mengade-ade bae”. Bahkan 
kebanyakan kapeak o gi bersereak direi 
(ngen Allah). 

 
102. Kadeakba “Ruhul Qudus (jibril) temuun 

Al Quran o kunai Tuhan nu ngen benea, 

utuk kemuet (atei) tun-tun si sudo 
berimen, dan jijei petunjuk serto kabar 
senang bagei tun-tun gi sersereak direi 
(ngen Allah). 

 

103. Dan sesungguhne keme mengetahui 
bahwa kapeak o madeak: ”sesungguhne 
Al Quran o najea oleh dikup manusio 
ngen ne (Muhammad) padahal bahaso tun 
gi kapeak o temudo‟ak (bahwa) 
Muhammad blajea ngen ne bahasoAjam. 
Sedangkan Al Quran adeba lem bahaso 
Arab gi teang. 

 
104. Sesungguhne tun-tun gi coa beimen ngen 

ayat-ayat Allah (Al Quran) Allah coa gi 
melei petunjuk ngen kapeak o dan bagei 
kapeak o azab gi pedih. 

 
105. Sesungguhne gi mengade-ade 

kebohongan, adeb atun-tun gi coa 
beimen ngen ayat-ayat Allah, dan kapeak 
o bat un-tun pendusto. 

 
106. Bagei api gi kafir ngen Allah sesudo si 

beimen (si dapet kemurkaan Allah), 
kecuali tun gi nepakso kafir padahal 
ateine tetep tenang lem beimen (si coa 
beduso), tetapi tun gi nelapang dadone 
utuk kekafiran, mako kemurkaan Allah 
temipo ne dan bageine azab gi lei. 

 

107. Gi awei o senbab karno sesungguhne 
kapeak o cenito kehidupan nak dunio 
lebeak kunai akhirat, dan bahwasa ne 
Allah melei petunjuk ngen kaum gi kafir. 

 

108. Kapeak o bat un-tun gi atei, penengoa 
dan pengeleakne sudo kemucei matei 
oleh Allah, dan kapeak o bat un-tun gi 
lalai. 

109. Pasti ba bahwa kapeak o nak akherat be 
adeba tun-tun gi merugei. 

 

110. Dan sesungguhne Tuhan nu (pelindung) 
bagei tun-tun gi berhijrah sesudo 
menderito cobaan, kemudian kapeak o 
berjihad dan sabar, sesungguhne Tuhanny 
sesudo o benea-benea maho pengampun 
igei maho penyayang. 

 
111. (Ingetba) suatu bilei (ketiko) tip-tip direi 

teko utuk membela direi ne dewek dan 
bagei ti-tip direi gi sempurno, sedang 
kapeak coa teraniayo (merugei). 

 

112. Dan Allah sudo menea suatu 
perumpamaan (ngen) do negerei gi bel o 
ne aman gei tentram, rezkeine teko ngen 
ne melimpa ruah kunai segenap penan 
tetapi (penduduk) ne mengingkari 
ni‟mat-ni‟mat Allah, kerno o Allah 
merasone  ngen kapeak o pakaian, 
kelaparan, kesaben, gi senbab jano gi 
slalu kapeak o menea. 

 
 

113. Dan sesungguhne sudo teko ngen kapeak 
o dewek, tetapi kapeak o dustone, kerno 
o dimusnahkan azab dan kapeak o adeba 
tun-tun gi zalim. 

 
114. Mako kembuh ba gi halal igei kunai 

rezkei gi sudo nelei Allah ngen udi, dan 
bersyukurba ni‟mat Allah, jiko udi hanyo 
ngen ne bae menyembeah. 

 
 
 

      

                

   

               

                

         

                   

             

     

              

              

                       

       

 

 

                

         

 

              

             

  



362 16. AL-NAHL (MDEW) JUZ XIV 

 

 
115. Sesungguhne Allah hanyo mengharamkan 

atas nu (mbuh) bakei, daleah, daging 
jaoak dan jano gi sembeleah ngen senbut 
gen seluyen Allah, tetapi barang siapo gi 
terpakso mbuk ne ngen coa menganiayo 
dan coa pulo melampaui batass, dan 
sesungguhne Allah maha pengampun igei 
maha penyayang. 

 

116. Dan damiba udi madeak tehadep jano gi 
senbut-senbut oleh dileak nu secao dusto 
“dio halal dan dio haram”, utuk mengade-
ade kebohongan tehadep Allah, 
sesungguhne tun-tun gi mengade-ade 
kebohongan tehadep Allah coa 
beruntung. 

 

 

117. (Do‟o adeba) kesenangan yang sedikit 
dan bagei kapeak o azab gi pedih. 

 
118. Dan tehadep tun-tun yahudi, keme 

haramkan jano gi sudo kemecemrito bel 
o ngen udi, dan keme coa ,menganiaya 
kapeak o, akan tetapi kapeak o ba 
menganiaya direi kapeak o dewek. 

 
 

119. Kemudian, sesungguhne Tuhannu 
(mapun) bagei tun-tun gi, menea ksaleak 
kerno kebodohanne, kemudian kapeak o 
bertobat sesudo o dan memperbaiki 
(direine); sesungguhne Tuhannu sesudo o 
benea-benea maha pengampun igei maha 
penyayang. 

 
120. Sesungguhne Ibrahim adeba seorang 

imem gi dapet jijei teladan igei patuh 
ngen Allah dan hanif, dan debat-debat 
isobar si temasuk tun-tun gi 
mempersekutukan (Tuhan). 

121. (igei) gi mensyukuri ni‟mat-ni‟mat Allah, 

Allah sudo meleak si dan temunjuk si 
ngen dalen gi luus. 

 

122. Dan keme melei ngen si kebaikan nak 
demino. Dan sesungguhne si nak akhirat 
benea-benea temasuk tun-tun gi soleh. 

123. Kemudian keme wahyukan ngen nu 
(Muhammad):”Totoa ba agamo Ibrahim 
tun gi hanif” dan isobar si temasuk tun-
tun g idem wei Tuhan. 

124. Sesungguhne newajib (menghormati) 
bilei sabtu atas tun-tun (yahudi) gi 
beseleseak ngen si. Dan sesungguhne 
Tuhannu benea-benea akan melei putusan 
nak antaro kapeak o nak bilai kiamat 
tehadep jano gi sudo kapeak o semleseak. 

 

125. Seruba (manusio) ngen jalen Tuhannu 
ngen hikmah dan pelajaran gi baik dan 
bantah ba kapeak o ngen coa gi baik. 
Sesungguhne Tuhannu Si ba lebeak 
mengetahui tentang api gi limeu kunai 
jalen ne dan Si ba lebeak mengetahui tun-
tun gi dapet petunjuk. 

 

 

126. Dan bilo udi melei balasan, mako bales ba 
ngen balasan gi samo ngen siksaan gi 
tenipo ngen udi. Akan ttapi bilo udi 
besabar, sesungguhne do o ba gi lebeak 
baik bagei tun-tun gi sabar. 

 
127. Besabar ba (hai Muhammad) dan coa ba 

kesabarab o meleyen ngen pertolongan 
Allah dan damiba udi bersedih atei 

tehadep (kekafiran) kapeak o dan damiba 
udi besepit dado tehadep jano gi kapeak o 
tipeu dayo. 

 
128. Sesungguhne Allah beserto tun-tun gi 

betaqwa dan tun-tun gi bebuet kebaikan. 

            

 

                

    

 

 

 

 

 

 

 

 

 

 

 

 

 

 

 

 

 

 

 

 

 


